
ЖАҢАЛЫҚТАР

Эр-Рияд әуежайына кезекті шабуыл: бір
адам қаза тауып, 11 адам жараланды
12 қазан 2026 жыл, 11:14

Эр-Риядтағы Халид патша атындағы әуежайға әуеден жасалған шабуыл салдарынан шыққан
өрт пен түтін. Әлеуметтік желідегі видеодан скриншот. 8 қазан, 2026 жыл

Сауд Арабиясының астанасы Эр-Риядтағы халықаралық әуежай тағы да шабуылға
ұшырады. Салдарынан бір адам қаза тауып, 11 адам жараланған. Мұны Associated
Press және Reuters агенттіктері хабарлады.

Билік органдарының мәліметінше, қаза тапқан адам – Пәкістан азаматы.

Сауд Арабиясы бастаған коалиция күштерінің хабарлауынша, 11 қазанда
жолаушыларға арналған № 4 терминалға белгісіз снаряд түсіп, салдарынан өрт
шыққан.

https://smarturl.click/4y9q91
https://www.azattyq.org/z/330
https://apnews.com/article/saudi-yemen-houthi-riyadh-airport-d2e0868ffb18d883c16465d7d6a87ccb
https://apnews.com/article/saudi-yemen-houthi-riyadh-airport-d2e0868ffb18d883c16465d7d6a87ccb
https://www.reuters.com/world/middle-east/yemens-houthis-renew-warning-over-saudi-airports-after-deadly-riyadh-attack-2026-10-11/
https://www.rferl.org/a/iran-live-blog-trump-middle-east/33803414.html


Қазақстан сыртқы істер министрлігі Сауд Арабиясындағы азаматтық
инфрақұрылым нысандарына жасаған шабуылдарды айыптаған.

"Мұндай шабуылдар халықаралық құқық нормаларын бұзады. Оларға

гуманитарлық тұрғыдан жол беруге болмайды. Бұл әрекеттер Йемендегі ахуалды
тұрақтандыру жөніндегі күш-жігерге нұқсан келтіріп, қақтығысты саяси жолмен
реттеуге кедергі келтіреді" деген Қазақстан СІМ 11 қазанда таратқан
мәлімдемесінде.

Астана шабуылдарды дереу тоқтатуға және дағдарысты тек саяси-дипломатиялық

құралдар арқылы шешуге шақырған.

Сауд Арабиясы бастаған коалиция Йемендегі хуситтерге қарсы әскери операция
бастағаннан бері өткен апта ішінде Эр-Рияд әуежайына төрт рет әуе шабуылы
жасалды. 10 қазанда әуежайға жасалған соққыдан 13 адам қаза тауып, 300-ден
астам адам жараланған еді.

Бұл шабуылдарға жауапкершілікті Иранның қолдауына арқа сүйеген йемендік

хуситтер өз мойнына алды. Кейінгі шабуылдан соң әуежай жабық тұр деп
хабарлады басылымдар.

АҚШ президенті Дональд Трамп шабуылды қатаң айыптап, Вашингтон "Сауд
Арабиясының хуситтерге қарсы операциясына қосылу" жөнінде "жылдам шешім
қабылдауы" мүмкін екенін айтқан. Бұған дейін АҚШ Эр-Риядтың бірігіп соққы

жасау жайлы ұсынысын қабылдамаған еді.

ОҚИ ОТЫРЫҢЫЗ

Хуситтердің Эр-Рияд әуежайына соққысы кезінде кемінде 12 адам
қаза болды

Йемен үкіметі хуситтерге қарсы ауқымды әскери операция
бастағанын айтты

Сауд Арабиясы дрон шабуылынан кейін маңызды мұнай
құбырының жұмысын тоқтатты

Йемендік хуситтер Сауд Арабиясына дронмен шабуылдады

Хуситтер деген кімдер?

